
Үлкендер жолы – ±лыќ!

AЛATAУ
Ардагері

Ќ±рметтi Оќырман!
Республика ардагерлерініњ тыныс-тіршілігін, жас ±рпаќты 

отанс‰йгіштікке, елжандылыќќа,имандылыќ пен ибалыќќа 
тəрбиелеу баѓытындаѓы ж‰зеге асырѓан іс-шараларын баспасµз 

бетінде кењінен насихаттайтын «Алатау ардагері» газетіне 
жазылу басталды. Ардагерлердіњ тµл басылымына ќолдау 

кµрсетеміз десењіздер «Алатау ардагері» газетіне жазылыњыз!
Бiр жылѓа жазылу баѓасы

ауыл т±рѓындары ‰шін 7171,52 тењге
 ќала т±рѓындары ‰шін 7432,04 тењге

Алты айѓа жазылу баѓасы - 
ауыл т±рѓындары ‰шін 3585,76 тењге

ќала т±рѓындары ‰шін 3716,02 тењге

Индексі- 65472 

БАСПАСӨЗ-2027

СТРАНА И МИР

Будущее государства — в руках воспитанной, 
образованной и патриотичной молодежи

Ќ¦РМЕТ

Организаторами мероприятия вы-
ступили Алматинский областной фи-
лиал республиканского обществен-
ного объединения «Организация 
ветеранов», акимат и отдел образова-
ния города Алатау.

Среди приглашенных - молодые 
учителя, специалисты, педагоги-но-
ваторы, ветераны педагогического 
труда, представители ветеранского 
актива города и области, государ-
ственные служащие.

Место проведения - СШ № 20.

Новая школа - новые возможности
Небольшое пояснение. Школа № 20 

находится на границе с городом Ал-
маты, в ЖК Gate City («Ворота горо-
да»), возведенном на бывших землях 
Илийского района. Напомним, что 
все населенные пункты, расположен-

ные на левой стороне Капшагайского 
автобана, со стороны южной столицы 
до Конаева, теперь административно 
и территориально относятся к строя-
щемуся смарт-сити Алатау.

Именно здесь, в микрорайоне 
Коян-Кус, в рамках национальной 
программы «Комфортная школа», 
инициированной Президентом Респу-
блики Казахстан Касым-Жомартом 
Токаевым, построен новый объект об-
разования. Директор школы - Султан 
Данашулы Жаркынбеков.

Учебное заведение открылось со-
всем недавно - 1 сентября текущего 
года. Мы увидели здесь увеличенную 
площадь, улучшенную эргономику 
пространства и техническую осна-
щенность, значительно превышаю-
щую стандартные требования.

Об особенностях и перспективах 
новой школы мы еще расскажем, а 
пока продолжим наш репортаж.

На втором этаже была органи-
зована выставка «Национальное 
искусство». Ее представил гостям 
Серикбек Тогызбаев, учитель художе-

ственного труда, педагог-эксперт. На 
выставке были представлены изделия 
в национальном стиле, выполненные 
учащимися 5–8 классов.

Если работа с акварельными краска-
ми - традиционный метод, то рисунки, 
выполненные с помощью лазерной рез-
ки, заставляют зрителей остановиться у 
мольберта. Впечатляет!

О работах, созданных под руко-
водством педагога Серикбека Тогыз-
баева, мы расскажем позже и более 
подробно.

Воспитание, образование, 
патриотизм

В современном актовом зале сра-
зу бросается в глаза огромная ин-
терактивная панель установленная 
на заднем плане сцены. На экра-
не обозначена тема предстоящего 

мероприятия:
«Ел келешегі - тəрбиелі, білімді, 

ұлтжанды жастардың қолында».
Пікір алмасу - дискуссия,
Сұхбат алаңы - площадка для ди-

алога.
После небольшой музыкальной 

части ведущие приглашают на сцену 
спикеров - председателя Алматинско-
го областного филиала республикан-
ского общественного объединения 
«Организация ветеранов» Ерболата 
Турумбетова, заместителя акима го-
рода Алатау Гульбану Насипбаеву и 
руководителя городского отдела обра-
зования Гульжан Ерубаеву.

Ерболат Сапарович, поприветство-
вав собравшихся, напомнил о словах 
Президента Касым-Жомарта Токаева 
о месте нашего государства в мире и 
новых вызовах современности.

«В условиях глобализации успеха 
добьется только та страна, которая об-
ладает передовыми знаниями и новы-
ми технологиями», — отмечал Глава 
государства.

Эти слова особенно актуальны для 

школы. Именно здесь закладывается 
фундамент будущей конкурентоспо-
собности страны. От того, чему на-
учится сегодняшняя школьница или 
школьник, во многом зависит то, ка-
ким Казахстан будет завтра.

Особое место в этом процессе 
занимает искусственный интеллект. 
Он уже входит в нашу повседневную 
жизнь и постепенно становится ча-
стью образования, науки и производ-
ства. Поэтому задача педагога сегодня 
- не только дать ученику знания, но и 
научить его самостоятельно мыслить, 
искать информацию, анализировать 
ее, осваивать новое и не бояться пе-
ремен.

Наш Президент говорит о необхо-
димости переходить от догоняющей 
к опережающей модели развития. А 
значит, молодежи необходимо по-
стоянно учиться и совершенствовать 
свои знания. Конкурировать предсто-
ит уже не только со сверстниками из 
своего города или страны, но и с мо-
лодыми людьми со всего мира.

Учитель - пример для 
подрастающего поколения

Далее поочередно выступили учи-
теля с докладами.

«Ұлттық тəрбие - ұлт болашағы. 
Ценности в воспитании современ-
ной молодежи» - Кадырова Махирям 
Ахметовна, лауреат конкурса «Пано-
рама педагогических идей».

«Ұстаздан шəкірт озар» - Казер-
баева Гульнар Кульжабаевна, облада-
тель нагрудного знака имени Ыбрая 
Алтынсарина.

«Будущее страны - образован-
ная, воспитанная, патриотичная мо-
лодежь» - Жаркынбекова Ултуган 
Данашкызы, заслуженный работник 
образования РК.

«Современное образование и 
молодежь» - Бадигулова Акмарал 
Бекбатыровна, молодой учитель.

Приведем один из моментов об-
суждаемой темы, раскрытый в докла-
де «Учитель - пример национального 
воспитания для подрастающего поко-
ления».

«Учим ли мы специально нацио-
нальному воспитанию или показыва-
ем его через свои повседневные по-
ступки?» - этот вопрос стал одним из 
ключевых.

Основные ценности, важные для 

формирования этих качеств, - язык, 
история, культура, салт-дəстүр (тра-
диции и обычаи), уважение и семья.

Здесь важно отметить идеи наших 
первых национальных педагогов, в 
частности казахского просветителя 
Ахмета Байтурсынова. Он, в част-
ности, говорил: «Никогда не нужно 
забывать, что на самостоятельную 
жизнь вправе претендовать только тот 
народ, который говорит на своем язы-
ке и имеет свою литературу».

Очень интересной была дискуссия 
с использованием «Открытого микро-
фона» и вопросами учителей непо-
средственно из зала.

Молодые специалисты и педагоги 
с большим стажем делились личным 
опытом: как заинтересовать ученика 
стремлением к знаниям и чтению ли-
тературы, как оградить ребенка от те-
лефонной зависимости, как повысить 
престиж казахского языка и многое 
другое.

Отмечалась также значимость 
профессионального уровня педаго-

га, его подготовленности и умения 
пользоваться современными техно-
логиями, в том числе искусственным 
интеллектом.

Язык как часть национальной 
культуры

Ерболат Турумбетов, подводя ито-
ги часовой лекции, выступлений и 
дискуссий, отметил, что на встрече 
прозвучало много разных точек зре-
ния, состоялся неформальный обмен 
мнениями и личным опытом.

Он напомнил, что государство 
постепенно усиливает роль казах-
ского языка как языка повседневного 

и межэтнического общения. Важно 
расширять его применение в офици-
альной среде, документообороте и 
цифровом контенте.

Сила языка проявляется также в 
«мягкой силе культуры». Например, 
поклонники певца Димаша Кудайбер-
гена начинают массово учить казах-
ский язык, чтобы лучше понимать его 
песни и выразить уважение к культу-
ре Казахстана. У него миллионы по-
клонников в 120 странах мира.

Ерболат Сапарович также отме-
тил существующие различия между 
системами обучения в бывшем СССР 
и современной независимой стране, 
что не всегда понятно людям старше-
го поколения. Необходимо также учи-
тывать особенности общения пожи-
лых людей с современной молодежью 
и проявлять в этом вопросе взаимное 
уважение и понимание.

В целом встреча получилась по-
лезной и интересной. Она стала пло-
щадкой для открытого диалога между 
педагогами разных поколений, пред-
ставителями общественности и госу-
дарственными служащими.

Далее перед аудиторией выступи-
ли заместитель акима города Алатау 
Гульбану Насипбаева и руководитель 
городского отдела образования Гуль-
жан Ерубаева.

В заключение собрания председа-
тель Алматинского областного фили-
ала республиканского общественного 
объединения «Организация ветеранов» 
Ерболат Турумбетов вручил ряду луч-
ших педагогов школ города Алатау бла-
годарственные письма и цветы.

Взгляд в будущее
Возвращаясь к вопросу о новой 

школе в ЖК Gate City («Ворота го-
рода»), в кулуарах встречи Ерболат 
Сапарович также отметил важность 
изучения в ее стенах наряду с казах-

ским и русским языками английского 
языка.

Ведь новый город Алатау заявлен 
как стратегический проект Казахста-
на, призванный стать международ-
ным центральноазиатским хабом. 
Поэтому знание английского языка 
имеет здесь особое стратегическое 
значение.

Будущее государства действитель-
но формируется сегодня - в школе, в 
семье, в ежедневной работе учителя 
и, конечно, в мировоззрении молодо-
го поколения.

Рамазан Елешев,
г. Алатау 

Ардагерлер 
ардақталды

Қонаев қаласында Халықаралық 
қарттар күніне арналған мерекелік 
іс-шара барысында қаланың қоғам-
дық өміріне белсенді араласып, шаһар-
дың дамуына өз үлесін қосқан бірқа-
тар ардагерге Қонаев қаласы əкімінің 
Алғыс хаты табысталды.

Салтанатты кеште шаһар басшысы 
Асхат Бердіханов аға буын өкілдерін ай-
тулы күнмен құттықтап, олардың ел да-
муына қосқан еңбегіне тоқталды. 

«Қарттар күні-аға буынға деген құр-
метті айшықтайтын ерекше мереке. 
Сіздердің өмірлік тəжірибелеріңіз бен 
еңбектеріңіз-кейінгі ұрпақ үшін үлкен 

өнеге. Қаламыздың бүгінгі жетістіктерін-
де сіздердің де еңбектеріңіз бар. Бар-
шаңызға зор денсаулық, ұзақ ғұмыр, от-
басыларыңызға амандық пен бақ-береке 
тілеймін», - деді қала əкімі. 

Іс-шарада алғашқы құрылысшы, 
зейнет кер ұстаз, медицина жəне полиция 
саласының ардагерлері, коммуналдық 
сала қызметкері, көпбалалы ана, сондай-ақ 
Аналар кеңесінің мүшесі секілді əр салада 
еңбек еткен азаматтар марапатталды. Олар-
дың қатарында Роза Ким, Светлана Джума-
жанова, Сағира Бакибаева, Əлия Уəлиева, 
Нұрипа Қайық паева, Гүлай Искендирова 
жəне Күлəш Мүсекенова бар.

Кеш концерттік бағдарламамен жалға-
сып, қала өнерпаздары аға буын өкілдері-
не арнап əн-күйден шашу шашты.

Өз тілшіміз.

Такова была тема недавней встречи педагогического коллек-
тива школ, входящих в городской отдел образования нового 

города Алатау, и представителей общественности. Основные задачи 
встречи - пропаганда национальных ценностей и обсуждение вопро-
сов воспитания подрастающего поколения.

К¤РЕРМЕНДЕР 
ЌОШЕМЕТПЕН ЌОЛ СОЌТЫ

Жылдағы қалыптасқан дəстүр бойынша биыл да қа-
зан айының басы қарттар күнімен басталғалы отыр. 
Осынау айтулы да атаулы күнді ардақ тұтқан халқымыз 
асыл қазынамыз саналатын аяулы қарттарымызды, ақ 
жаулықты аналарымызды қашан да төбелеріне көтеріп, 
оларға лайықты құрметтерін көрсетіп жүр. Осының бəрі 
де қай жағынан алсаңыз да қалауын тауып, жарасып тұр. 
Бұл дана халқымыздың үлкенге деген құрметі мен ізетінің 
айқын көрінісі екені анық.

Айырықша атаулы күнге Іргелі ауылдық округі əкімдігі, 
ардагерлер жəне «Асыл ана», жастар ұйымдары мен Кемер-
тоған орта мектебі ұжымы бірлесе отырып, бір жеңнен қол, 
бір жағадан бас шығарып, жан-жақты жақсы дайындықта-
рын жасаған. Атап айтарлықтай, назар аударарлық шығар-
машылық ізденістерге барған. Кездесу кешіндегі тақырыптың 
бүгінгі заманауи ұғыммен орайластыра «Ұрпақтар сабақта-
стығы – ұлттың ұлы мұрасы» атты тағлымдық кездесу- сайыс 
деп аталуы тегін емес. Мұнда ата-əжелердің өмірлік тəжіри-
белерін жас ұрпаққа үлгі ету, ұлттық салт-дəстүрді дəріптеу, 
оқушылар мен аға буын арасындағы байланысты нығайтып 
отыру басты мақсат етіп қойылған.

Шынында да ата-бабаларымыздан бері «қариясы бар үй-
дің – қазынасы бар» деген аталы сөздің астарында өте үлкен 
мағына жатқаны айтпаса да түсінікті. Сондықтан да аталар 
мен əжелеріміз өткеннің шежірелі тарихын бүгінге жеткізуші, 
ал арттарынан ерген жас ұрпағы сол аманатты алға қарай 
жалғастырушы екенін халық жақсы біледі. Осы жағын мықтап 
ойға түйген қарттар мен жастар белгіленген шарттар мен та-
лаптарға байланысты өзара сайыста аянып қалған жоқ. Екі 
жақ та барын салды. Таразы талқысынан өткізіп қарасаңыз, 
көпті көрген көнекөздер де, жанып тұрған жастар жағы да 
тұла бойларында тұнып тұрған дарындылық пен қарымдылық 
бар екенін көрсетті.

Сайыс нəтижесін əділқазылар алқасы шешетіні бесене-
ден белгілі. Бұл тұрғыдан алғанда Іргелі ауылдық мəдени-
ет үйінің директоры Бауыржан Амангелдіұлы, Кемертоған 
орта мектебінің директоры Айнұр Əбішева, директордың 
тəрбие ісі жөніндегі орынбасары Балнұр Өтеғұлова, педагог 
ұйымдастырушы Қалымбек Айдидар, іс-шара жүргізуші Ел-
нұр Нұрғожаева осы міндетті өз мойындарына алып, əділетті 
түрде шешуге күш салды. Аталған іс-шараның беташарын ар-
найы шақырылған ҚР Білім беру ісінің үздігі, ақын əрі сазгер, 
Талғар ауданының Құрметті азаматы, Алматы облысы билер 
бірлестігінің бас биі Камнұр Тəлімұлы сөз алып, үлкен толға-
ныспен сан тақырыпта салмақты ойларын ортаға салып, ашып 
берді. Оның сөйлеген сөздері көрермен қауымды кəдімгідей 
ойландырып тастады.

Бұдан кейін тақырыпқа сайма-сай келетін ақын Мұхтар 
Шахановтың сөзіне жазылған атақты сазгер Нұрғиса Тілен-
диевтің «Əкеме» əнін «Дархан-дария» аталар  ансамбілі əу-
елете шырқап, əдемі де əсерлі орындап шықты. Өнер деген-
нің ұрпақтан-ұрпаққа жалғанатын алтын көпір екенін жоғары 
сынып оқушылары да көрсетті. Оқушылар ақын Қадыр Мыр-
за-Əлінің сөзіне жазылған сазгер Ерлан Леспаевтің «Өз елім» 
əнін таңдай қақтыра, тамаша орындады. Сонымен сайыстың 
бірінші бөлімі де басталып кетті. Оның қойылар тапсырма-
сы «Кім жылдам?» деп аталады. Ол қарттар да, жастар да 14 
сұрақтан тұратын ұлттық бұйымдарды бөгелмей, асқан жыл-
дамдықпен дұрыс атап шығуы керек. Əрине, бұл жағынан 
қарттар ерекше шеберлік көрсетті. Ал,жастар жағы «Тренд-
тегі заттар?» бойынша қойылған 9 сұраққа мүдірмей жауап 
берді. 

Сол сияқты қазақ тіліндегі жəне заманауи кинолар бойын-
ша жауап беруден екі жақ та тең түсті. Сондай-ақ, «Бабадан 
қалған бір ауыз сөз?» сұрағына бейнекөрініс арқылы жауап-
тар алынды. Мұнда да екі жақтың командалары таразы басын 
тең ұстады. Олар өнер жағынан да құры-алақан емес екендік-
терін де өте белсенділікпен көрсете білді. Көрермен алдында 
олар орасан еңбектері үшін лайықты сыйлықтарға ие болды. 
Атап айтар болсақ, мектеп оқушылары Рысбай Ерсейіт, Тө-
леген Əмір, Серікбай Мирас, Ершат Бағжан, Жақсыбек Ораз-
бек, музыка пəнінің мұғалімі Бауыржан Оразов, аналар кеңесі 
төрайымы Райса Сығаева, ардагерлер ұйымының төрағасы 
Егінбек Егеубеков, аталар мен апалар ансамблінің мүшелері 
Жүрсінбай Сейітқоджаев, Болатбек Əбдəзимов, Қалиахмет 
Көшкімбаев, Тəжмұрат Пазыл, Қален Мусаев, Мəлік Уксукба-
ев, Мариямгүл Нұрышева, Дəмегүл Мусаева, Райса Сығаева 
сияқты аталар мен апалардың өнерлеріне тəнті болмаған адам 
жоқ шығар.

Бір атап айтар жаңалығы бар жəйт, осынау салтанатты сəт-
те облыстық билер бірлестігінің бас биі Камнұр Тəлімұлы Ір-
гелі ауылдық ардагерлер ұйымының мүшесі Тəжмұрат Пазыл-
ды осы ауылдағы билер бірлестігінің биі етіп сайлады. Бұл 
ұсынысты жиналған қауым бір ауыздан қуана қабылдады. Со-
нымен қарттар күні қарсаңында өткен бұл шара да салтанатты 
жағдайда өз дəрежесінде өткені көпшілік көрерменге қатты 
ұнады. Сондықтан болар, олар қошеметпен қол соғып отыр-
ды. Халықтың мұндай ризашылығын аудандық ардагерлер ұй-
ымы төрағасының орынбасары Серік Бертайұлы, «Асыл ана» 
ұйымының төрайымы Ұлтай Бархинова, мектеп директоры 
Айнұр Əбішева, облыстық билер бірлестігінің бас биі Камнұр 
Тəлімұлы, тағы басқа адамдар айырықша атап өтті.

Қанат ТƏКЕБАЕВ,
ардагер-журналист.

Кемертоған ауылы, Қарасай ауданы. 

Ардагерлер риза 
болды

Қазан айының екісі күні Арна ауылында 
белсенді ұзақ өмір сүру орталығының ұй-
ымдастыруымен қарттар күніне арналған 
жылы əрі əсерлі мерекелік іс-шара өтті.

Қатысушыларға алғыс хаттар мен естелік 
сыйлықтар табысталды. Сонымен қатар олар 
көңілді байқауларға қатысып, жеңімпаздары 
сыйлықтар алуына мүмкіндіктер туды. 

Ерекше əсерлі сəттердің бірі «Өткеннен бір 
сурет» айдары болды. Қатысушылар өздерінің 
фотосуреттерін əкеліп, естеліктерімен бөлісті 
жəне өмірлеріндегі қызықты оқиғаларды əң-
гімелеп берді. 

Бұл күні олардың жастық шағындағы əндер 
шырқалып, бақытты сəттер еске алынды. Ал 
іс-шараның атмосферасы күлкіге, жылулыққа 
жəне көтеріңкі көңіл күйге толы болды. 

Іс-шараға «Əділет» партиясының төрағасы 
Ғабит Сембиев қатысып, марапаттарды табыс-
тау рəсіміне атсалысты.

Осы тамаша мерекені бізбен бірге бөліскен 
ардагерлер риза көңілдерімен тарқасты деп ой-
лаймыз. Аға буынға зор денсаулық, ұзақ ғұмыр, 
отбасылық жылулық жəне қуанышты күндердің 
көп болуын тілейміз.  Аға буын өкілдерінің əр 
күндері осындай белсенді қарым-қатынасқа, 
қимыл-қозғалысқа, шығармашылыққа жəне 
жақсы көңіл күйге толы болсын!

Өз тілшімізден.

Қыркүйек айының соңғы күні Еңбекшіқазақ ауданы, Есік гумани-
тарлық- педагогикалық колледжінде Халықаралық қарттар күніне орай 
«Ардагерлерді ардақтайық» атты салтанатты мерекелік кеш өтті. Мере-
келік шараның басты мақсаты- өнегелі өмір жолмен жастарға үлгі болып 
жүрген аға буын өкілдеріне құрмет көрсету, олардың еңбегін елеп, алғыс 
білдіру.

Колледж директоры Алмас Ауесқанұлы  ардагерлерді мерекелерімен құт-
тықтап, кештің бетін ашып берді. Шара барысында колледж студенттері арда-
герлерге арналған жүрек жарды лебіздерін білдіріп, əсем əннен шашу шашты. 
Сондай- ақ  жас өрендер дайындаған би жəне поэтикалық композициялармен 
қонақтарға ерекше көңіл-күй сыйлады.

 «Асыл ана» ардагерлер қоғамдық білестігінің  аналарын арнайы қонақ 
ретінде  шақырып, сахна төрінде əн салып берулеріне ұсыныс жасады. Аналар 
халық əндерін тамылжыта орындап, көрермендердің көңілінен шықты. Ана-
ларға сый құрмет жасап, алғыстарын білдірді. 

Салтанатты жиын соңында арнай жайылған мерекелік дастархан басында 
қарттарымыз сұхбат өрбітіп, жастарға бата берді.

Базаркүл КАМРАДИНОВА,
« Асыл ана» ардагерлер қоғамдық бірлестігінің төрайымы. 

Еңбекшіқазақ ауданы.

Ќ±ттыќтап ќайтты
1- қазан Қарттар күніне орай   Қарасай 

ауданының ардагерлер ұйымының мүше-
лері   Ұлы  Отан соғысының жесірі  100 
жасқа келген Құндызай Көлбаева əжеміз бен   
тыл еңбеккері Салима Бұлғақбаева əжемізді 
мерекелерімен  құттықтап, хал - жағдайла-
рын сұрап , беттерінен сүйіп, ақ баталарын 
алып қайтты.

Сонымен бірге, ардагерлеріміз Қаскелең 
қаласында тұрып жатқан тағы 10 тыл еңбек-
керлерінің үйлеріне барып, азық - түлік салған 
себеттерін таратып, мерекелерімен құттықтап 
шықты.

Өз тілшімізден.
Қарасай ауданы.

Ќарттарым-асыл ќазынам
Үстіміздегі жылдың қыркүйек айының соңғы күндерінің бірінде Ұйғыр 

ауданының  орталығы Шонжы ауылындағы аудандық кітапханада кітапха-
на ұжымының ұйымдастыруымен « Қарттарым, асыл қазынам» атты шара 
өтті. 

Шараға аудандық ардагерлер 
мен  « Асыл ана» қоғамдық ұй-
ымдары жəне басқа да қоғамдық 
ұйымдардың белсенді мүшелері, 
кітапхана оқырмандары қатысты. 
Шара барысында аудандық арда-
герлер ұйымының төрағасы Е.Нұр-
сеитов, Ұйғыр ауданының құрметті 
азаматтары, қоғам белсенділері 
К.Қожағұл, З.Джалиловалар шара-
ны ұйымдастырып отырған кітап-
хана ұжымына, оның басшысы 

А.Джаппароваға жəне шараға қатысушыларға алғыстарын айтты.
 Шара барысында аудандық Мəдениет үйінің өнерпаздары мен Кіші Дихан, 

Кетпен, Дардамты, Диірмен ауылдық округтерінен келген жас орындаушылар өз 
өнерлерін көрсетіп, жиналғандарды «Қарттар күнімен» құттықтап, дендеріне сау-
лық, отбасыларына амандық, елімізге бейбітшілік өмір тіледі. Аудан аумағының 
Диірмен ауылының кітапханашысы Ж.Бақаева қарияларға арнап « Қарияларым - 
дарияларым» атты өлеңін арнады. Аудандық кітапхана басшысы А.Джаппарова 
шараға қатысқан ардагер-зейнеткерлерге сый-сыяпатын табыстады. Шара соңын-
да жиналғандар естелік суреттерге түсіп, тарқасты.

Ж.БАҚАЕВА.
Ұйғыр ауданы.

Əжемнiњ шəйi
Алатау қаласы, Арна ықшам ау-

даны, «№2 орта мектеп» КММ-де 
1 қазан – Халықаралық қарттар 
күніне орай аяулы əжелеріміздің 
қатысуымен «Əжемнің шайы» 
атты тағылымды кездесу өткізілді.

Кездесу барысында əжелеріміз ақ 
дастарқан басында бас қосып, өне-

гелі əңгімелерімен, өмірлік тəжірибе-
лерімен жəне ақ баталарымен бөлісті. 
Ұрпақтар сабақтастығын дəріптеген 
бұл жылы жүздесу үлкенге құрмет, 
кішіге ізет көрсету құндылықтарын 
насихаттауға арналды. Асыл əже-
лерімізге зор денсаулық, ұзақ ғұмыр, 
отбасыларына амандық пен береке 
тілейміз! Қарттар күні құтты болсын!

Өз тілшімізден.
Алатау қаласы.

АЃА БУЫН-АСЫЛ ЌАЗЫНАМ

Мерекелік шараның негізгі мақсаты – ел 
ағалары мен ардақты əжелерге құрмет көр-
сету, олардың қоғамдағы белсенділігін арт-
тырып, көңілдеріне қуаныш сыйлау болды.

Қазақ халқы қашан  да қариясын қазына-
сына балап, үлкенге құрмет, кішіге ізет көр-
сетуді өмірлік ұстаным еткен. «Қариясы бар 
үйдің – қазынасы бар» деген аталы сөздің 
астарында ұрпаққа өнеге болар мол тəрбие 

жатыр. Ақ жаулықты əжелер мен ақ сақал-
ды аталардың өмір жолы – кейінгі буынға 
бағыт-бағдар берер тағылым мектебі.

Шара барысында орталықтың қызмет 
алушылары өнерлерін ортаға салып, мере-

келік көңіл күй сыйлады. Əсем əндер əуе-
леп, сырлы саз жүректерді тербесе, мың 
бұрала билеген бишілер көпшілікке кө-
теріңкі көңіл күй сыйлады. Əн мен бидің 
əсем үйлесімі мерекенің ажарын ашып, қы-
зметалушыларымызды шаттыққа бөледі.

Кеш барысында өмірдің талай белесі-
нен өтіп, ел мен жердің өркендеуіне өзін-
дік үлесін қосқан ардақты жандарға жылы 

лебіздер айтылып, ізгі тілектер арналды. 
Қарияларға көрсетілген құрмет олардың 
жүріп өткен өнегелі жолына деген алғыс-
тың, кейінгі ұрпақтың үлкенге деген сыйла-
стығының айқын көрінісі болды.

Мерекенің маңызды сəттерінің бірі 
Бақанас ауылы əкімінің орынбасары Қуа-
ныш Төлепбергеннің құттықтау сөзі бол-
ды. Ол орталықтың қызмет алушыларын 
Қарттар күнімен шын жүректен құттықтап, 
қазыналы қарттардың қоғамдағы орны 
ерекше екенін атап өтті. Ақсақалдар мен 
ақ жаулықты əжелерге зор денсаулық, ұзақ 
ғұмыр, отбасылық береке, бақ-дəулет жəне 
əр күндеріне қуаныш тіледі. Мерекеге орай 
ауыл əкімдігі атынан арнайы дайындалған 
сыйлықтар да орталықтың қызмет алушы-
ларына табысталып, ақжолтай тартулар қа-
риялардың көңілін бір серпілтіп, жүздеріне 
қуаныш ұялатты. Бұл игі бастама аға буынға 
деген құрмет пен ықыластың, ізгі ниет пен 
қамқорлықтың жарқын көрінісі болды.

Шараның соңында қарияларға арна-
лып, ауыл кəсіпкерлерінің ұйымдастырған  
д астархан басында ақсақалдар мен əжелер 
бір-біріне ақжарма тілектерін арнап, мере-
келік көңіл күйде бас қосты. Ыстық ықылас 
пен ақ ниетке толы бұл дастархан мерекенің 
мазмұнын айшықтап, қонақтарға ерекше 
қуаныш сыйлады. Қатысушылар ұйымдас-
тырушыларға алғыстарын білдіріп, ақжарма 
тілектерін жеткізді. Қариялардың ақ батасы 
мен жүрекжарды ризашылығы мерекенің ең 
қымбат сыйындай əсер қалдырды.

Қарттар күні – бір күндік мереке ғана 
емес, үлкенге құрмет көрсетіп, өткенге тағ-
зым етудің, өмірден көргені мен түйгені мол 
аға буынның қадірін бағалаудың жарқын 
белгісі. Қариясы қуанған елдің мерейі 
үстем, берекесі мол.

Гаухар ƏБИЕВА, 
нұсқаушы.

Балқаш ауданы.

«ДАРИЯ КЕУДЕ, ТАУ М‡СIН»
1 қазан – Қарттар күніне орай Балқаш аудандық «Белсенді ұзақ өмір» орталығы-

ның қызмет алушылары арасында «Дария кеуде, тау мүсін» атты тағылымы терең, 
мазмұны мəнді мерекелік іс-шара өтті.

Мерекелiк кеш кµњiлдi µттi

БАЛАЛАРЃА ЌАМЌОРЛЫЌ

«Мектепке жол» республикалық акциясының негізгі мақсаты 
– əлеуметтік жағынан аз қамтылған жəне көмекке мұқтаж от-
басылардың балаларына жаңа оқу жылына қажетті мектеп фор-
масын, спорттық киімдерін, аяқ киімдерін, мектеп сөмкелерін 
жəне оқу құралдарын алып беруге қолдау көрсету, сондай-ақ ба-
лалардың сапалы білім алуына қажетті жағдай жасау. 

Қамқорлық-адамгершіліктің көрінісі. Осындай игі бастама-
лар оқушыларға мейірімділік танытудың, бір-біріне қолдау көр-
сетудің жəне қоғамға пайдалы іс жасауға ұмтылудың маңызын 
түсіндіреді. Акция барысында білім алушыларға тек материал-
дық көмек көрсетіліп қана қоймай, олардың бойына ізгілік пен 
жауапкершілік құндылықтары да сіңірілді.

Акция барысында мектеп əкімшілігі мен əлеуметтік педагог 
тарапынан көмекке мұқтаж оқушылардың əлеуметтік жағдайы 
зерделеніп, олардың тізімі нақтыланды. Ата-аналармен байла-
ныс жасалып, демеушілер мен жеке кəсіпкерлерге көмек көрсе-
ту жөнінде ұсыныстар айтылды. Нəтижесінде ауыл азаматтары, 
жеке кəсіпкерлер мен демеушілер тарапынан оқушыларға мате-
риалдық жəне заттай көмек көрсетілді.

2026-2027 оқу жылында «Мектепке жол» акциясында 10 
оқушыға көмек көрсетілді. Акция аясында ауыл азаматтары та-
рапынан  үш жүз мың, кəсіпкерлер мен демеушілер тарапынан 
екі жүз мың, жалпы сомасы бес жүз мың теңге көлемінде қаржы-
лай қолдау көрсетілді.

«Мектепке жол» акциясы – балаларға қамқорлық танытып, 
олардың білім алуына қолдау көрсететін маңызды əлеуметтік 
шара. Осыған орай Жамал Ермегияев атындағы орта мектеп 
атынан акцияға белсенді қатысып, əлеуметтік жағдайы төмен 
отбасылардың балаларына көмек көрсеткен азаматтарға, кəсіп-
керлерге жəне демеушілерге алғыс білдіреміз. Акция барысында 
көрсетілген көмектер əлеуметтік педагог тарапынан бақылауға 
алынып, тиісті оқушыларға мақсатты түрде табысталды.

Ізгілікке негізделген бұл акция «Адал азамат» тəрбиелік құн-
дылықтарымен үндесіп, өскелең ұрпақты қайырымдылыққа, 
жанашырлыққа жəне жауапты азаматтық ұстанымға тəрбиеле-
уге бағытталды. Жақсылық жасау үлкен жүректен басталады. 
«Мектепке жол» акциясы арқылы мектебімізде мейірімділік пен 
қамқорлықтың маңызы тағы бір мəрте айқындалып, жаңа оқу 
жылын жақсы ниетпен бастауға жол ашылды.

Ж. МҰҚАТАЕВА,
Ж.Ермегияев атындағы 

орта мектептің əлеуметтік педагогы.
Жалағаш ауылы. Кеген ауданы.

Жаќсылыќ 
жасап 

жарысайыќ
Жаңа оқу жылының басталуы – əрбір оқушы 

үшін ерекше қуаныш пен жаңа мүмкіндіктердің 
бастауы. Осыған орай таяуда Жамал Ермегияев 
атындағы орта мектебінде балаларға қамқор-
лық танытып, əлеуметтік қолдауды қажет ететін 
отбасыларға көмек көрсету мақсатында «Мек-
тепке жол» акциясы өткізілді.

ПАТРИОТТЫЌ ТƏРБИЕ

Іс-шараны Ақсай ауылы  ардагер-
лер ұйымының төрайымы Бижамал 
Байбосынова, «Асыл ана» қоғамдық 
бірлестігінің төрағасы Зəуре Қанай-
бекқызы ұйымдастырды.

Тағылымды шараға Іле ауданы ар-
дагерлер ұйымының төрағасы Əмзе 
Исаев, Іле ауданы « Асыл ана»  қоғам-

дық бірлестігінің төрағасы Бағдат Бей-
сенбекқызы, ауыл ақсақалдары мен 
ақ жаулықты аналар, ұстаздар, мектеп 
оқушылары, сондай-ақ еңбек ардагер-
лері қатысты.

Кездесуге Ауған соғысы ардагерлері 
ұйымының төрағасы Бақыт Изенов, 
Даманск оқиғасына қатысқан ардагер 
Дүйсенғали Қалдыбаев, ішкі істер сала-
сының ардагері Мүптілда Асан арнайы 
қатысып, жас ұрпақпен өздерінің өмір-
лік тəжірибелерімен бөлісті.

Іс-шара Қазақстан Республикасы-
ның Мемлекеттік Гимні орындаумен 
басталды.

Шараға қатысушылар ел басынан 
өткерген ауыр кезеңдерде Отан қорғау 
жолында қаза болған Ұлы Отан соғы-
сының жауынгерлерін бір минут үн-
сіздікпен еске алды. 

Шара барысында соғыс жылда-
рындағы ерлік пен елдік, Отан алдын-
дағы азаматтық борыш, бейбіт өмірдің 
қадірі туралы тағылымды əңгімелер 
өрбіді. Ұлы Отан соғысына қатысқан 
батыр бабаларымыздың ұрпақтары 
сахна төріне көтеріліп, ата-бабала-
рының майдандағы ерлігі, елге деген 
адалдығы, туған жерге деген сүйіспен-
шілігі жайлы естеліктерімен бөлісті.

Ата-баба ерлігін ұлықтау өткен та-
рихты еске алу ғана емес, оның мəнін 
бүгінгі ұрпақтың санасына сіңіру екені 
атап өтілді. Жеңістің артында қаншама 
адамның тағдыры, ананың көз жасы, 
əкенің аманаты мен жауынгердің Отан 
алдындағы антқа беріктігі тұрғаны ту-
ралы тағылымды ойлар айтылды.

 Сонымен қатар еңбек ардагерлері 
де сахна төріне шығып, өздерінің са-
налы ғұмырындағы еңбек жолдары 
туралы сыр шертті. Олар жас ұрпаққа 
адал еңбек ету, елге қызмет ету, үлкен-
ді сыйлау, кішіге қамқор болу, туған 
жерді қадірлеу сынды адамгершілік 
құндылықтардың маңызы жөнінде 
ақыл-кеңестерін айтты.

Кездесуде Ауған жəне Даманск 
оқиғаларына қатысқан ардагерлердің 
естеліктері де ерекше əсер қалдырды. 
Ардагерлер өздері куə болған оқиға-
ларды баяндап, əскери борышты өтеу-
дің жауапкершілігі, жауынгерлік жол-
дың қиындығы жəне бейбітшіліктің 
бағасы туралы ойларымен бөлісті.

Шараның маңызды бөлігінің бірі 
мектеп оқушыларының ардагерлерге 
сұрақтар қойып, ашық пікір алмасуы 
болды. Жасөспірімдер өздерін қы-
зықтырған сұрақтарын қойып, арда-
герлердің өмір жолы, əскери қызметі, 
елге жасаған еңбегі жайлы тың дерек-
тер білді. 

Мұндай тікелей жүздесу жастардың 
тарихқа деген қызығушылығын артты-
рып, үлкен буын мен кейінгі ұрпақ ара-
сындағы рухани байланысты нығайта 
түсті.

Іле ауданы ардагерлер ұйымының 
төрағасы Əмзе Исаев өз сөзінде арда-
герлердің қоғамдағы орнына тоқталып, 
ел тарихын сақтау мен кейінгі ұрпаққа 
жеткізудің маңыздылығын атап өтті. 

Ол жастарды Отанды сүюге, ел бір-
лігін бағалауға, ата-баба аманатына 
адал болуға жəне туған жерге қызмет 
етуге шақырды.

Іле ауданы «Асыл ана» қоғамдық 
бірлестігінің төрағасы Бағдат Бейсен-
бекқызы  сөз сөйлеп, отбасы тəрбиесі 
мен ұлттық құндылықтардың ұрпақ 
қалыптастырудағы рөліне тоқталды. 

Кездесу барысында «Ерлік – елге 
мұра, ұрпаққа өнеге» тақырыбының 
мəні кеңінен ашылды. Ерлік тек май-
дан даласында көрсетілетін батылдық 
емес, елге адал еңбек ету, қиындыққа 
мойымау, адамдық қасиетті биік ұстау, 
қоғамға пайда келтіру екені айтылды. 

Осы тұрғыдан алғанда, соғыс ардагер-
лерінің де, еңбек ардагерлерінің де өмір 
жолы- жас ұрпақ үшін үлкен мектеп.

Іс-шараның соңында  көрермендер 
назарына шағын концерттік бағдарла-
ма ұсынылып, патриоттық жəне руха-
ни мазмұндағы əндер орындалды. Əн 
мен жыр арқылы елге, жерге деген сүй-
іспеншілік, бейбіт өмірдің қадірі жəне 
ата-баба ерлігі дəріптелді.

Ақсай ауылдық ардагерлер ұйымы-
ның төрайымы Бижамал Қасымбекқы-
зы қорытынды сөз сөйлеп, кездесуге 
қатысқан ардагерлерге, ауыл ақсақал-
дары мен ақ жаулықты аналарға, ұстаз-
дар мен оқушыларға алғысын білдірді.

Мұндай тағылымды кездесулердің 
жас ұрпаққа берер тəрбиелік мəні 
зор екенін атап өтіп, тарихын білген 
ұрпақтың ел болашағына жауапкер-
шілікпен қарайтынын жеткізді.

Кездесуге қатысушылар ұйымдасты-
рушыларға ризашылықтарын білдіріп, ар-
дагерлердің өмір жолынан сыр шертетін, 
ел тарихын дəріптейтін тəрбиелік шара-
лардың маңыздылығын атап өтті.

Осындай тағылымды кездесулер 
арқылы ұрпақтар сабақтастығы жалға-
сып, ел тарихы ұмытылмай, ата-баба ама-
наты жас буынның жүрегіне жол табады.

Бижамал БАЙБОСЫНОВА, 
Ақсай ауылы  ардагерлер ұйы-

мының төрайымы.
Іле ауданы.

Таѓылымды кездесу µттi

Таяуда Іле ауданы, Ақсай ауылының Мəдениет үйінде «Ерлік сабақтары жəне өнеге сағаттары» ая-
сында жас ұрпаққа патриоттық тəрбие беру ел тарихындағы тағылымды оқиғаларды насихаттау, ар-
дагерлердің өмір жолын кейінгі буынға өнеге ету мақсатында « Ерлік – елге мұра, ұрпаққа өнеге» атты 
тағылымды кездесу іс-шарасы өткізілді.

Мұғалімдер күні қарсаңында 
Оқу-ағарту министрлігі ұстаздарға 
алғыс білдіруге жəне олардың ең-
бегін дəріптеуге бағытталған «Ұс-
тазым, ардақты ұстазым!» респу-
бликалық акциясы 29 қыркүйек 
пен 5 қазан аралығында еліміздің 
барлық өңірінде өтетін «Ұстаз-ұлт 
шамшырағы» іс-шаралары аясын-
да жүзеге асырылмақ. Осы кезеңде 
білім беру ұйымдарында педагог 
мəртебесін арттыруға жəне ұстаз-
дық кəсіпті дəріптеуге бағытталған 
мерекелік, ағартушылық жəне 
тақырыптық іс-шаралар ұйымда-
стыру ұйғарылып отыр.

Осы акция аясында Қонаев қа-
ласының орталық алаңында «Smart 
teacher Qonaev- 2026» үздіктер 
марапаты» атты салтанатты шара 
өтті. Келелі жиынға мектеп пен 
балабақша басшылары, ардагер ұс-
таздар, Қонаев қаласының Құрмет-
ті азаматтары, қоғам белсенділері, 
білім мен заманауи технологияны 
ұштастырып, салаға жаңашылдық 
əкеліп, уақыт талабына сай жаңа 
бастамаларды жүзеге асырып жүр-
ген педагогтер, облыс орталығы-
ның тұрғындары мен қонақтары 
қатысты. 

Білім беру саласындағы 
жаңашылдықты қолдап, игі баста-
маны нақты нəтижеге айналдырып 

жүрген көшбасшылардың құрметі-
не арналған салтанатты кеште қала 
əкімі Асхат Бердіханов баршаны 
Ұстаздар күні апталығының салта-
натты ашылуымен құттықтады. 

- Бүгінгі шара аясында «Smart 
Teacher Qonaev» жобасының қо-
рытындысын шығарып отырмыз. 
Жоба педагогтердің цифрлық əле-
уетін арттырып, жасанды интел-
лектіні білім беру жүйесінде тиімді 
əрі жауапты қолдануға жаңа мүм-
кіндіктер ашты. Жоба шеңберін-
де 12 мектеп, 7 мемлекеттік жəне 
6 жекеменшік балабақшада ашық 

алаңдар ұйымдастырылды. Бұл-ұс-
таздардың жаңашылдыққа деген 
ұмтылысының жарқын көрінісі,-де-
ген шаһар басшысы ұжымының 
дамуына жол ашып жүрген білім 
беру мекемесінің басшылары мен 
ізденуден жалықпай, жаңалыққа 
ұмтылып, əрбір оқушының бола-
шағына жауапкершілікпен қарай-
тын педагогтерге ризашылығын 
білдірді. 

Сахна төрінде Асхат Ер-
мекұлы «SMART TEACHER 
QONAEV-2026» үздіктеріне мара-
пат табыстады.

Қазақ орта мектеп-лицейі «Жыл-
дың цифрлық серпілісі»,  орта мек-
теп гимназиясы «SMART көшбас-
шы мектебі-2026»,  Ш.Уəлиханов» 
атындағы №2 гимназия «Шығар-
машыл-цифрлы орта», Ы.Алтын-
сарин атындағы №1 орта мектеп 
«Жасанды интеллект елшісі»,  
Д.Қонаев атындағы №1 қазақ орта 
мектебі «ЖИ интеграциясының 
көшбасшысы», №2 орта мектеп 
«Инновациялық ойлау орталығы», 
№3 орта мектеп «ЖИ идеялар гене-
раторы», Қ.Қайсенов атындағы №4 
орта мектеп «Цифрлық трансфор-
мацияның озық үлгісі»,  Қ.Жалай-
ыр атындағы №6 орта мектеп «Кре-
ативті цифрлық команда»,  №8 орта 
мектеп «Цифрлық құзіретті ұжым»,  
№9 орта мектеп «Құндылық пен 
технология үндестігі», №10 орта 
мектеп «Құндылықты инновация» 
номинацияларын иеленді. «Искор-
ка»,  «Гүлдер», «Балауса»,  «Бал-
даурен», «Нұр-Бөбек»,  «Ақдидар», 
«Ақбота»   бөбекжай-балабақшала-
ры  «Болашаққа цифрлық қадам»,  
«Үздік интерактивті контент»,  
«STQ Жарқын жұлдыз», «Қауіпсіз 
цифрлық балалық шақ», «Болашақ 
дағдылар бастауы», «Креативті 
контент», «Ақылды таным ортасы» 
номинацияларымен марапаттал-
ды. Сол секілді «Малыш», «Нар-
тай-2012», Көркемай»,  «Академия 
детства», «Үміт»  «Дара», «Лу-
чик» жекеменшік балабақшалары 
да түрлі  номинацияларға ие бол-
ды.  Барлық ұжымға қала əкімінің 
Алғыс хаты мен арнайы статуетка 
табыс етілді. 

Сонымен қатар 2025-2026 оқу 
жылында аталған жоба аясында 
жасанды интеллектіні оқу-тəр-

бие үдерісіне енгізу бағытындағы 
тəжірибе алмасу семинарлары мен 
конференцияларында тəжірибе 
бөлісіп, заманауи технологиялар-
ды тиімді қолдануға белсене қаты-
сып, үздік сабағымен көзге түскен 
мұғалімдер мен тəрбиешілер Қона-
ев қалалық білім бөлімі басшысы-
ның Алғыс хатын еншіледі. 

Марапат иелері мен білім сала-
сына саналы ғұмырын арнаған ар-
дагер ұстаздардың құрметіне Жеті-
су, Алматы облыстарына танымал 
«Руханият серілері» тобы, Мəлік 
Жамбылұлы əн-жырдан шашу 
шашты. Сондай-ақ көпшілік наза-
рына «Дос-Мұқасан» ансамблінің 
əндерінен құралған попурри ұсы-
нылды. 

«Smart Teacher Qonaev»-жа-
санды интеллект негізіндегі педа-
гогтердің цифрлық құзыреттілігін 
дамыту» жобасы шеңберінде өт-
кен ашық алаңдарды қорытын-
дылау мақсатындағы  салтанатты 
шара Қонаев қаласы ұстаздары-
ның квартеті мен Ахмет Жұбанов 
атындағы №5 орта мектеп оқушы-
ларының хоры орындаған «Рахмет 
сізге ұстазым» əнімен қорытынды-
ланды.

Айта кетер жайт, министрлік 
оқушыларды, түлектерді, ата-ана-
ларды, қоғам өкілдерін жəне бар-
ша қазақстандықтарды акцияға 
қосылып, өмірінде із қалдырған 
ұстаздары туралы естеліктерімен 
бөлісуге шақырады. Акция аясын-
да əрбір азамат өзінің ұстазы неме-
се тəлімгері туралы айтып, естелі-
гімен бөлісіп, алғысын білдіре 
алады.

Заңғар АЛТАЙ,
Қонаев қаласы.

»SMART TEACHER QONAEV«
Жобасыныњ ќорытындысы шыѓарылды
2023 жылдан бастап Қазақстанда Мұғалімдер күні ресми түрде 5 қазанда атап өтіліп келеді. Бү-

гінгі таңда Қазақстандағы 23 мыңға жуық білім беру ұйымында 600 мыңнан астам педагог еңбек 
етеді. Олардың күнделікті еңбегі білім сапасын қамтамасыз етуде, өскелең ұрпақты тəрбиелеуде жəне 
еліміздің адами капиталын дамытуда маңызды рөл атқарып жүр.

ЖАС МАМАНДАР

Санитарлыќ-эпидемиологиялыќ баќылау басќармасы хабарлайды

МЕМЛЕКЕТТIК 
ЌЫЗМЕТТЕГI 

«ШЕКТЕУ» ¦ЃЫМЫ
Мемлекеттік қызметкер - мемлекеттік ор-

ганда белгіленген тəртіппен ақы төленетін қы-
зметті иеленген жəне мемлекеттің міндеттері 
мен қызметін іске асыру мақсатында қызметтік 
өкілеттігін жүзеге асыратын Қазақстан Респу-
бликасының азаматы. Мемлекеттік қызмет-
шінің мəртебесі Қазақстан Республикасының 
заңдарында белгіленген, мемлекеттік қызметте 
болуына байланысты шектеулері бар Қазақстан 
Республикасының азаматы ретінде мемлекеттік 
қызметшінің жалпы құқықтарын, бостандықта-
ры мен міндеттерін, сондай-ақ мемлекеттік қы-
змет ерекшеліктеріне негізделген құқықтарын, 
міндеттері мен жауаптылығын қамтиды.

Қазақстан Республикасының азаматтары мемле-
кеттік қызметші мəртебесіне Қазақстан Республика-
сының мемлекеттік қызмет саласындағы заңнама-
сында белгіленген тəртіппен мемлекеттік лауазымға 
тағайындалған немесе сайланған кезден бастап ие 
болады жəне мемлекеттік қызметті тоқтатқан кезден 
бастап одан айрылады.

Мемлекеттiк қызметшi мемлекеттік қызметте 
болуға байланысты шектеулер:

1) өкiлдi органның депутаты болуға;
2) педагогтiк, ғылыми жəне өзге де шығар-

машылық қызметтi, резервтегі əскери қызмет өтке-
руді қоспағанда, басқа да ақы төленетін қызметпен 
айналысуға;

3) кəсiпкерлiк қызметпен айналысуға, оның 
iшiнде коммерциялық ұйымды басқаруға тiкелей 
қатысу Қазақстан Республикасының заңнамасына 

сəйкес оның лауазымдық өкілеттіктеріне кiрмейтiн 
болса, ұйымдық-құқықтық нысанына қарамастан, 
коммерциялық ұйымды басқаруға қатысуға құқылы 
емес.

4) өзi қызмет iстейтiн не өзiне тiкелей бағыны-
сты немесе өзiнiң тікелей бақылауындағы мемле-
кеттік органда үшiншi тұлғалардың істерi бойынша 
өкiл болуға;

5) өзiнiң қызметтiк жұмысын материалдық-тех-
никалық, қаржылық жəне ақпараттық қамтамасыз 
етуге арналған құралдарды, басқа да мемлекеттiк 
мүлiк пен қызметтiк ақпаратты қызметтiк емес мақ-
саттарда пайдалануға;

6) ереуiлдi қоса алғанда, мемлекеттiк органдар-
дың қалыпты жұмыс iстеуiне жəне лауазымдық мiн-
деттердi орындауға кедергi келтiретiн əрекеттерге 
қатысуға;

7) лауазымдық өкiлеттiктерiн атқаруына бай-
ланысты азаматтар мен заңды тұлғалардың көр-
сетілетiн қызметтерін жеке мақсаттарында пайдала-
нуға құқылы емес.

Мемлекеттік қызметшілер өздерінің қызмет-
тік міндеттерін орындамағаны немесе тиісінше 
орындамағаны үшін Қазақстан Республикасының 
заңдарына сəйкес азаматтық-құқықтық, тəртіптік, 
əкімшілік, қылмыстық жауаптылықта болады.

Мемлекеттік қызметшілер – қоғам өмірінде 
маңызды рөл атқаратын тұлғалар. Олардың қызмет-
тік тəртібі мен əдебіне жоғары талаптар қойылады. 
Əрбір мемлекеттік қызметші өз міндетін адал орын-
дап, заңдылықты сақтауға жəне қоғамның дамуына 
үлес қосса, халықтың билікке деген сенімі артып, 
мемлекеттік қызметтің беделі жоғарылайтыны сөзсіз.

Н. МЕДЕТОВ,
 «Қонаев қаласының санитариялық–

эпидемиологиялық бақылау 
басқармасының бастығы

Бұл бөлімді жас та болса білімі жетерлік, 
адамгершілігі жоғары, сыпайы, кез-келген 
адамның жанын түсінетін, қандай адам бол-
са өз жақынындай қамқор бола білетін дəрі-
гер Гульвира Хивулаева басқарады. Қабылдау 
бөлімі аурухананың қайта жөндеу жұмыстары-
на  байланысты шағын ғана  жерде өз жұмы-
сын тиянақты  түрде атқаруда. Оны күнделікті 
көзбен көріп жүрміз.  Шахидям, Амина, Азиза, 
Мехриниса, Мадина есімді мейірбикелер жа-
ныңа жалау боп, кез-келген адамға елмен бірге 
жылулық сыйлайды. 

Жедел-жəрдемді шақырған соң  көлікпен 
тез алып келуге тырысатын темір тұлпар тіз-
гіндеген жүргізушілер  Фарух, Лутпулла, Дол-
кунжанның еселі еңбегі зор. Жедел жəрдеммен 
барып ауру адамға  алғаш көмек беретін Эльви-
ра мен Музаттың əрекетіне бүкіл аудан халқы 
риза. 

Сол жердің тазалығын сақтап, минут сайын 
зыр жүгіріп жүретін  Бейбітгүл, Роза, Толға-
най, Тілеухан, Ая сынды аруларға  алғысымыз 
шексіз.

Рая САРТОЛОВА.

АДАМ ЖАНЫНА АРАША 
БОЛЫП... 

АЛЃЫС АРЌАЛАЃАНДАР  

Əр жаңа оқу жылында сан мыңдаған 
жас ұстаздар білім атты үлкен жолға 
аяқ басып, салмақты жауапкершілік 
жүгін арқалап, кəсіби шыңдалады. 
Кейбірі арман қуып үлкен қалаларда, 
өзге мемлекеттерде мансабын құрса, 
кейбіреулері, кіндік қаны тамған туған 
жер үшін маңдай терін төгуді парыз са-
найды. 

Ермұрат Болатбекұлы-Қақпақ 
ауылының тумасы. Биылғы жаңа оқу 
жылында  өзі туып өскен қазақы қай-
мағы бұзылмаған Қақпақ ауылындағы 
Жəменке орта мектібінің педагог – пси-
холог маманы ретінде жұмысын баста-
ды.  Шыны керек, ауылдан түлеп ұшқан 
жастардың өз болашағын ауылмен 
байланыстырып, кəсіби маман ретінде 
қайта оралуы-ауыл үшін үлкен қажет-
тілік. Мақсат-мұраты о бастан нақты 
іс-əрекетке себеп болған Ермұраттың 
психология саласын таңдауының өз 
мəні бар. Адамдардың мінез-құлқы мен 
ішкі жан дүние ерекшеліктері, болашақ 
маманды ерекше қызықтыратын. Психо-
логияны жəй мамандық емес, адамдардың 
мейлінше жақсы өмір сүруіне ықпал ете 
білу үшін таңдаған жас маманның жарқын 
жолы ауылда жалғасын таппақ. Ермұрат-
тың айтуынша, ауылдық аймақта жұмыс 
жасаудың өзіндік ерекшеліктері бар, мəсе-
лен, ұстаз бен оқушы, ата-ана арасындағы 
қарым-қатынас едəуір жақын. Əрине, қала-
дағы кейбір мүмкіндіктер қолжетімсіз бо-
луы мүмкін, дегенмен, ең бастысы-шəкірт 
алдындағы жауапкершілік. 

Елім, жерім деп келген жас маманға 
қандай қолдау көрсетіледі? Иə, расымен, 
тəуекелге бел байлап, шекаралы аймақтағы 
халықтың білім саласында жұмыс жасау 
белгілі бір ұстанымдарды талап етеді. 
Əсіресе, шексіз мүмкіндіктерді қалайтын 
жастар үшін, ауылдық аймақта жұмыс 
жасау сирек қабылданатын шешімдер қа-
тарында. Десе де, өткен жылдарымен са-
лыстырғанда жастардың ауылға келу бел-
сенділігі жоғары. Оған тікелей əсер етуші 
фактор- ауданымызда орын  алып жатқан 
жаңа өзгерістер, кешенді даму барысы. 

Иə, жас маман Ермұрат Болатбекұлы 
болашағын байланыстырған Қақпақ 
ауылы тұрғындары, əсіресе ата-аналар 
мен мектеп ұжымы жас маманның келуіне 
дəн риза. Ата-анасы осы ауыл тұрғындары 
болғандықтан, Ермұратта тұрғын үймен 
əзірге мəселе жоқ. Жұмыс барысындағы 
жас маманға арналған тəлімгерлік мəселе-
сі ше? 

Өкінішке орай, кей жағдайларда 
тəлімгерлік мəселесі тек қағаз жүзінде қа-
лып қойып, нəтижесінде жас маманның 
жұмысқа кіріспей жатып, бірқатар қиын-
дықтарға тап келетін кездері жиі кездесіп 
жатады. Кəсіби білімнің болуы мен оны іс 
жүзінде сынақтан өткізу-екі түрлі мəселе. 
Жаңа маманның бетін қақпай, белін буып, 
кəсіби дағдыларға баулитын тəлімгердің 
рөлі маңызды. Ермұрат Болатбекұлы, өзін 
жаңа жұмысына баулыған тəлімгердің 
ерекше еңбегін атап өтті. 

Ауданымыздың  білім саласына тамшы-
дай болсын, өз үлесін қосып, мектеп қабы-
рғасындағы əр оқушымен тіл табысып, өз 
мамандығының мақтанышына айналуды 
көздейтін кезекті жас маман - педагог-пси-
холог - Аружан Қанатқызы. 2004 жылы 
Алматы қаласында дүниеге келген. Алма-
тының аппақ қызы ауа райы, тыныс-тір-
шілігі мүлде бөлек, Райымбек ауданында 
еңбек жолын бастауды жөн көріп, Қайнар 
академиясын психолог-педагог маман-
дығы бойынша бітіріп, ауылға жол тартты. 

Жаңа оқу жылын жас маманмен, тың сер-
пінмен бастаған Сағат Əшімбаев атындағы 
орта мектеп ұжымы, Аружанның келуіне 
аса қуанышты. Кішкентайынан қала өмірі-
не үйренген Аружан Қанатқызының ал-
дағы уақытта ауылда тұрақтап қалу ниеті 
де жоқ емес. 

Мектептің міндеті оқушыға тек білім 
берумен шектелмейді. Біліммен қатар, тəр-
бие, əлеуметтену, жан-жақты даму мүм-
кіндіктерін де ұсынатын-мектеп. Психолог 
маманның да қажеттілігі осы тұста. Бала-
лардың білім алумен қатар, қалыпты бала-
лық шақты бастан өткеруі, мінез-құлқы-
ның орнықтылығы дəл осы психолог 
маманның жауапкершілігінде. Кез-келген 
адам психолог маманы бола алмасы анық, 
себебі, психология мамандығы-жеке қа-
білеттер мен таза ниет қалауына негіздел-
ген мамандық. Адам жанын түсіну, оған өз 
кəсіби қабілеттеріңнің арқасында ықпал 
ету оңай емесі анық. 

Ауданымыздың  қазіргі даму барысын, 
мүмкіндіктерін қарастыра келе, жастардың 
ауылдан қашуы, тек бір кездері назардан 
тыс қалған шалғай ауданнан үдере кеткен  
жастардың сол кезден қалып кеткен ұста-
нымдарының жұрнағы ғана секілді. Бүгінгі 
күні, ауылда кəсіп ашамын деген жандарға 
қолдау да мүмкіндік те көп. Уақытын қалай 
өткіземін деп уайымдаған жастар үшін, ар-
найы жастар ресурстық орталығы жұмыс 
жасайды, жастарға арналған көңіл-көтеру, 
ойын-сауық орталықтары да жоқ емес. 

Ермұрат пен Аружанның өз еңбек жол-
дарын ауылдан бастап, өз міндеттеріне 
ерекше жауапкершілікпен қарап, ауыл əле-
уетін көтеруге үлес қосуға деген ниеттері 
жан сүйсіндіреді. Бүгінгі ақпарат зама-
нында оң-солын танып үлгермеген мектеп 
жасындағы балалармен, жасөспірімдермен 
жұмыс жасау өз кезегінде бірқатар қиын-
дықтар тудырады. Сондықтан бүгінгі күн-
нің ұстаздары үшін əлсіздікке жол жоқ, 
жауапкершіліктен жалтару мүлде мүмкін 
емес. Əр ұстаз, əр маман өз алдындағы 
шəкіртке тек жұмыс барысымен ғана  емес, 
жеке адамгершілік жауапкершілігімен қа-
рап, бір шəкірттің болсын, санасына сəуле 
түсіріп, шамшырағын жаға алса - үлкен 
жетістік. Ал психолог маманның басты 
міндеті- баланы қорғау, оның сана-сезімі-
не əсер ету. Олай болса, білім атты үлкен 
жолда өз сара жолдарын қалыптастыруға 
қадам басқан қос жас маманның істеріне 
сəттілік, міндеттеріне абырой тілейміз. 

Ақерке БИЖАН.
Райымбек ауданы.

Білім беру саласы — үздіксіз ізденіс пен үлкен жауапкершілікті талап ететін 
қасиетті мекен. Бұл саланың болашағы мен даму қарқыны бүгін мектеп табал-
дырығын аттаған жас мамандардың білімі мен жігеріне тікелей байланысты. 
Мақаламыздың бүгінгі кейіпкерлері — заманауи білім трендтерін меңгерген, 
жүрегі жалынды, көздерінде оты бар жас ұстаздар.

Ќотыр жəне оныњ алдын алу шаралары
Қотыр (қышыма) – қышыма кенесі қоздыратын, адамнан адамға жұғатын паразиттік тері ауруы. Ауру-

дың негізгі белгісі – əсіресе түнгі уақытта күшейетін қатты қышыну жəне теріде ұсақ бөртпелердің пайда 
болуы.

Қотыр көбіне науқас адаммен тығыз жəне ұзақ қарым-қатынас кезінде жұғады. Сонымен қатар ортақ 
төсек-орын, киім жəне жеке пайдаланылатын заттар арқылы да берілуі мүмкін.

Аурудың алдын алу үшін жеке бас гигиенасын сақтау, отбасы мүшелерінің терісінде қышыну немесе 
бөртпе байқалған жағдайда дер кезінде дəрігерге қаралу маңызды. Науқас анықталған жағдайда онымен 
тығыз байланыста болған адамдар медициналық тексеруден өтуі қажет.

Науқастың киімдері, төсек-орын жабдықтары мен сүлгілері санитариялық талаптарға сəйкес өңделіп, 
жуылып, үтіктелуі тиіс. Жеке заттарды ортақ пайдалануға болмайды.

Қотыр белгілері байқалған кезде өздігінен ем қабылдамай, дерматологқа немесе медициналық ұйымға 
жүгіну қажет. Уақытылы анықтау жəне дұрыс емдеу аурудың əрі қарай таралуының алдын алады.

Жеке гигиена мен сақтық шараларын сақтау – қотырдың алдын алудың тиімді жолы.

Адам баласы болған 
соң  басыңда неше 
түрлі нəрсе 
болады. Соның 
бірі- денсаулықтың  
нашарлауы. Кейде 
ауырып, ем іздейміз. 
Сол кезде алғаш 
көмекке келетіндер-
дəрігерлер, жедел 
жəрдем, қабылдау 
бөлімінде істейтіндер. 
Менің қабылдау  
бөлімінде күн-
түн демей, халық 
көңілінен шығып  
жүрген жандарға 
алғысым шексіз.


